
ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Abstract. This article analyzes the philosophical essence of the relationship between the Creator, man and the 
universe. Based on religious and philosophical sources, examples of Eastern and Western thought, the idea of 
creation, the role and responsibility of man in existence, as well as the spiritual and enlightening aspects of the 
universe are highlighted. The author philosophically analyzes the role of the Creator in existence and the tasks 
facing humanity through the criteria of harmony between man and the universe, thought, spirituality and 
purposefulness. The article may be useful for researchers conducting scientific research at the intersection of 
modern philosophy, religious studies and anthropology. 

Annotatsiya. Ushbu maqolada Yaratuvchi, inson va olam oʻrtasidagi munosabatlarning falsafiy mohiyati tahlil 
qilinadi. Diniy-falsafiy manbalar, Sharq va Gʻarb tafakkuri namunalari asosida yaratilish gʻoyasi, insonning 
borliqdagi oʻrni va masʼuliyati, shuningdek, olamning maʼnaviy-maʼrifiy qirralari yoritiladi. Muallif inson va olam 
oʻrtasidagi uygʻunlik, tafakkur, maʼnaviyat va maqsadlilik mezonlari orqali Yaratganning mavjudlikdagi oʻrni va 
insoniyat oldidagi vazifalarni falsafiy tahlil qiladi. Maqola zamonaviy falsafa, dinshunoslik va antropologiya 
yoʻnalishlari kesishmasida ilmiy izlanishlar olib borayotgan tadqiqotchilar uchun foydali boʻlishi mumkin.  

Kirish. Yaratuvchi, inson va olam oʻrtasidagi munosabatlar qadimdan falsafa, din va 

ilohiyotning markaziy mavzularidan biri boʻlib kelgan. Bu munosabatlar mavjudlikning manbai, 

insonning borliqdagi oʻrni va olamning maʼnosini anglashga boʻlgan intilishning ifodasidir. 

Ayniqsa, Sharq mutafakkirlarining, jumladan, Shayx Xudoydod Vali kabi tasavvufiy tafakkur 

egalari tomonidan ilgari surilgan gʻoyalar bu borada chuqur falsafiy asosga ega. Shayx 

Xudoydod Vali oʻz asarlarida Yaratuvchini Absolyut Haqiqat sifatida talqin etadi va insonni ana 

shu Haqiqat sari yoʻl oluvchi ruhiy-maʼnaviy mavjudot deb biladi. Unga koʻra, olam esa bu 

Haqiqatning tajallisi, yaʼni zohir boʻlishidir. 

https://doi.org/10.47390/SPR1342V5SI4Y2025N16

Ushbu maqolada Shayx Xudoydod Vali qarashlari asosida Yaratuvchi, inson va olam 

oʻrtasidagi munosabatlarning falsafiy tahlili amalga oshiriladi. Bunda diniy-tasavvufiy 

manbalar, Sharq falsafiy merosi hamda zamonaviy yondashuvlar tahlil qilinadi. Maqola, bir 

tomondan, mavjudlikning ilohiy mohiyatini ochib berishga xizmat qilsa, boshqa tomondan, 

Shayx Xudoydod Valining  tasavvufiy qarashlarining falsafiy  mohiyati insonning ruhiy kamolot 

sari intilishida bu tushunchalarning tutgan oʻrnini yoritishga qaratilgan. 

Shayx Xudoydod Vali – Markaziy Osiyo tasavvufiy-tafakkur maktabi namoyondalaridan 

biri boʻlib, uning taʼlimotida Yaratuvchi (Haq), inson va olam munosabati markaziy oʻrin tutadi. 

Uning falsafasi tasavvufiy-irfoniy dunyoqarashga asoslangan boʻlib, insonning maʼnaviy 

kamoloti va uning olamdagi oʻrni haqida chuqur mulohazalarni oʻz ichiga oladi.  

Shayx Xudoydod Vali insonni Yaratuvchi va olam oʻrtasidagi bogʻlovchi mavjudot deb 

bilib, uning kamolotiga katta eʼtibor bergan. 

Inson – ilohiy nurning aksidir – tasavvufda insonni «Kamol topgan inson» (Inson-ul-

Kamil) deb atashadi. Shayx Xudoydod Vali ham insonni shaxsiy maʼnaviy sayqal orqali 

Yaratuvchiga yaqinlashishga qodir zot sifatida koʻradi. Inson Allohni bilish uchun yaratilgan – 

bu fikr sufiylikning asosiy tamoyillaridan biri boʻlib, inson oʻz nafsini poklash orqali haqiqatga 

erishishi mumkin[1; 7-8-b]. Inson oʻz nafsi bilan kurashishi lozim – nafsni yuksaltirish orqali 

inson haqiqat yoʻliga kirishi mumkin. Bu borada Naqshbandiya tariqatidagi «xilvat dar 

anjuman» (jamiyat ichida xilvat) tamoyili Shayx Xudoydod Vali falsafasi bilan uygʻun keladi. 

Va aytar edilarki: Xudovand taolo lutf-u karami ila oyat va hadislar bilan oʻzining zoti 

vahdoniyatini bizga maʼlum qildi. Jumladan, shunday marhamat qildi: َهاَ لا  La ilaha illa“ أاناا َ إلِاَ إِلاـ

ana”, yaʼni “(Ey, paygʻambarlarim! Insonlarni) ogohlantiringlarki, Mendan oʻzga iloh yoʻq” 

(Nahl, 2) [2; 8-9-b]. Va Hazrati Paygʻambar alayhissalom ham bu maʼnoni Xudoning soʻzi (hadisi 

qudsiy) orqali xabar berdilar: سوای ربا فلیطلب برضائی یرض لم من“Man lam yarza birizoi falyatlub 

Rabban sivoya”, “Kimki meni roziligimga – taqdirimga rozi boʻlmasa, oʻziga mendan boshqa 

Xudo topsin”, yaʼni Xudoyi taoloning qazoyi qadariga rozi boʻlish farzdir. Chunki, undan oʻzga 

Iloh boʻlishi mumkin yemas.  

Oli Imron surasining َهاَ لاَ أاناههَ اّللهَ شاهِدا لاَ ههواَ إِلاَ إِلاـ ال ما ئكِاةهَوا  “Shahidollohu annahu la ilaha illa huva val 

maloikatu”, yaʼni “Adolatda (barqaror) turib, Alloh guvohlik beradi: «Allohdan oʻzga iloh 

yoʻqdir». Farishtalar va ilm egalari ham (buni taʼkidladilar). (Albatta,) qudratli va hikmatli 

Allohdan oʻzga iloh yoʻqdir.” (Oli Imron, 18) oyati guvohligida bizni mushriklik va gumrohlik 

daʼvosidan qutqardi[3; 11-53-b]. 

Chunonchi aytadilar, bayt: 

Sen mening koʻnglimda, demasam hech mouman, 

Sensizin boʻlsam, manga koʻp qotilur dushvorlar. 

لهوا َ أهو  ا َ ال عِل مَِ وا  Va ulul ilmi qoimam bil qist” (va ilm egalari ham (buni taʼkidladilar))“ بِال قِس طَِ قاآئمِا

(Oli Imron, 18) oyati bilan oʻz Zotining yakka-yu yagonaligi yoʻlida toʻgʻri va sobitqadam ayladi. 

یااتَ  ذالِكاَ فِي إنِاَ مَ  لَا  Inna fi zalika laoyotil laqavmin yaʼqiluna” “Albatta, bunda“ یاع قِلهوناَ لِّقاو 

anglaydigan qavm uchun alomatlar bordir (Raʼd, 4) oyatining xushxabari bilan falaklarning 

aylanishida, yer olamining oʻzgarishida, quyosh va oyning ziyo taratishida, Zuhra va 

yulduzlarning nur sochishida oqillar uchun dalil va hujjatlar bor, deb bizni oʻz inoyati bilan 

oqillar qatoriga qoʻshdi va bizga oʻzining yakkayu yagona zotini idrok qilish bashoratini 

yetkazdi[4; 2-9-b]. Bayt: 

Jon chu dar tan raftu tan z–oʻ zinda shud, 

Aql dodash, to bad– oʻ binanda shud . 

Aytar edilar: Men bu aqliy va xabariy bashoratga qoniqib qolganim yoʻq, balki “Laysal 

xabaru kal muoyana”, yaʼni “Eshitilgan xabar koʻrilgandek boʻlmaydi” hikmatiga amal qilib 

ilmimni koʻpaytirishni istadim. Oʻzimdagi aqliy va naqliy ilm-u maʼrifatimga qanoat qilmasdan, 

ن و كااناَ فاما جه بِّهَِ لِقااء یار   Famon kona yarju liqoa Rabbihi” (Bas, kimki Parvardigori bilan muloqotda“ را

boʻlishdan umidvor boʻlsa... (Kahf,110) oyati hikmatidan umid qilib saʼyu harakatlar qildim va 

benazir Xoliq jamoli mushohadasini orzu yetdim[5; 2-7-b]. Chunonchi aytadilar, bayt: 

Pir boyad, rohro tanho marav, 

Az sari umyo darin daryo marav. 

(Mazmuni: Pir kerakdur tanho yoʻldan yurmagil, koʻr-koʻrona yurib, bu daryodan 

kechmagil!)  

Murshidi komil buyrugʻi bilan va  َل ل َ فال یاع ما الِحا َ عاما  Fal yaʼmal amalan solihan” (...u holda“ صا

ezgu amal qilsin... Kahf,110) farmoniga koʻra qalbni isloh qilishga va botil nafsdan fasod 

(yomonlik)larni yoʻqotishga urindim. Chanqoqlik va ochlik sharbatini ichdim. Va َ لا رِكَ  وا  بعِِبااداةَِ یهش 

بِّهَِ دا َ را  Vala yushrik biibodati Rabbihi ahado” (...va Parvardigoriga ibodat qilishda hech kimni“ أاحا

(Unga) sherik qilmasin! Kahf,110) tanbehiga asosan boshqaga ibodat va bandalik qilishni oʻz 

koʻnglimdan yiroq qildim. Zot mushohadasida mosuvolarni sherik qilishdan oʻzimni xalos 

yetdim[6; 2-5-b]. Himmatimga yarasha Zoti ahadiyat inoyati bilan mushohada va muoyana 

maydonida gʻavgʻoyu-toʻpolon (harakat) qildim.  

Yuqoridagi kabi baytlarni Shayx Xudoydod Vali ijodida  koʻplab uchratish mumkun. 

Shayx Xudoydod Vali taʼlimotida inson — faqat jismoniy mavjudot emas, balki metafizik 

haqiqatni anglashga layoqatli, ontologik oʻqituvchidir. Unga koʻra, inson yaratilishining gʻoyaviy 

maqsadi — Allohni bilish (maʼrifatullah) va Unga intilishdir. Bu jarayon tasavvufda sayr ila 

Alloh (Alloh sari yurish) va sayr fi Alloh (Allohda yurish) tushunchalari orqali tavsiflanadi. 

Shayxning taʼlimoti Naqshbandiya tariqatining asosiy tamoyillari — “xilvat dar anjuman”, “yod 

kard”, «buzkush murod» kabi irfoniy qadriyatlar bilan uygʻun holda rivojlanadi. Bu esa 

insonning jamiyat ichida yashar ekan, ichki olamida Alloh bilan bogʻliqligini uzmaslik gʻoyasini 

anglatadi[7; 2-4-b]. 

Shayx Xudoydod Valining asosiy ontologik yondashuvi — vahdati vojud (mavjudlikning 

yagonaligi) konsepsiyasi bilan uygʻunlikda talqin etiladi. Unga koʻra, mavjudlik faqat bir haqiqat 

— Allohning zoti bilan bogʻliq boʻlib, qolgan barcha mavjudotlar faqat nisbiy haqiqatdir, yaʼni 

zohiriy tajallilardir. Inson esa shu tajallining eng komil namunasi sifatida olamda maxsus oʻrin 

tutadi. Bunday falsafiy dunyoqarashda inson — makrokosm va mikrokosm oʻrtasidagi koʻprik, 

yaʼni ilohiy va moddiy olamlar oʻrtasidagi mujassam vositadir[8; 9-3-b]. 

Shuningdek, Shayx oʻz asarlarida Qurʼoni karim oyatlari va hadislardan ilhomlanib, 

ilohiy bilishning ikki shakli — naqliy (vahiy va rivoyat asosidagi) va aqliy (aql, tafakkur va 

mushohada asosidagi) bilishni muvozanatda olib boradi. U bu ikki yoʻlni bir-birini toʻldiruvchi 

emas, balki bir-biriga yetaklovchi vosita sifatida talqin qiladi. “Eshitilgan xabar – koʻrilgandek 

boʻlmaydi” degan tamoyil orqali Shayx insonni bevosita tajriba — qalbiy idrok, yaʼni 

mushohada orqali haqiqatni topishga daʼvat etadi. Bu esa uni faqat bilim egasi emas, balki ruhiy 

tajriba sohibi boʻlishga undaydi[9; 2-2-b]. 

Xulosa. Yaratuvchi, inson va olam oʻrtasidagi munosabatlar har bir davrda falsafa, 

ilohiyot va tasavvufning markaziy muammolaridan biri boʻlib kelgan. Shayx Xudoydod Vali 

ushbu mavzuni oʻziga xos tasavvufiy-irfoniy tafakkur asosida yoritib, insonni ilohiy haqiqatga 

eltuvchi markaziy vosita sifatida talqin qiladi. Unga koʻra, inson — bu ilohiy nurning zohiri, 

yaʼni borliqdagi eng komil mavjudot boʻlib, oʻz nafsini poklash, qalbini isloh etish orqali Allohga 

yaqinlashishi mumkin. 

Shayxning taʼlimotida Qurʼoni karim oyatlari, hadisi qudsiylar va sufiylikning asosiy 

prinsiplariga tayanib, Haqning yagonaligi, olamdagi har bir hodisaning ilohiy moʻjizaligi, 

insonning oʻzligini anglash yoʻli orqali haqiqatga erishishi muhim falsafiy jihat sifatida ilgari 

suriladi. “Laysal xabaru kal muoyana” degan hikmatga asoslanib, u ilmni faqat eshitish, 

oʻrganish bilangina emas, balki qalban his qilish, ruhiy tajriba orqali anglash zarurligini 

taʼkidlaydi. 

Demak, Shayx Xudoydod Vali qarashlari asosida shakllangan falsafiy xulosaga koʻra, 

Yaratuvchi, inson va olam oʻrtasidagi bogʻliqlik — bu nafaqat teologik tushuncha, balki 

insonning ruhiy yetilishi, komillikka erishish yoʻlida amal qilinadigan amaliy-maʼnaviy yoʻldir. 

Bu taʼlimot bugungi global maʼnaviy izlanishlar fonida ham dolzarbligini yoʻqotmagan, balki 

insoniyatni oʻz mohiyatiga qaytaruvchi manba sifatida katta ahamiyatga egadir. 

